
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দারোগার দপ্তর, ১৬৩ সংখ্যা।
২৪



আমি যতবার গিয়াছি, তাঁহাকে একাকীই দেখিয়াছি। পরিবারবর্গের মধ্যে অপর আর কাহাকেও আমি সেই বাড়ীতে দেখি নাই, দেখিবার মধ্যে কেবল দুই একটী ভৃত্যকে ঐ বাড়ীতে দেখিতে পাইতাম।

 আমি। মৃত্যুর পূর্বে আপনি তাহাকে ঐ বাড়ী হইতে স্থানান্তরিত করিয়াছিলেন না?

 ব্রজ। হাঁ, আমিই তাহাকে তীরস্থ করিয়াছিলাম।

 আমি। তাহার যে সকল ভৃত্য ছিল, তাহারা এখন কোথায়?

 ব্রজ। তাহা আমি বলিতে পারি না, তাঁহার মৃত্যুর পর তাহারা কে কোথায় চলিয়া গিয়াছে।

 আমি। আপনি কহিলেন যে, তাহার আর কেহই ছিল না, তাহা হইলে যে সকল দ্রব্যাদি রাখিয়া হরেকৃষ্ণ ইহজীবন পরিত্যাণ করে, সে সমস্ত দ্রব্যাদি কে গ্রহণ করিয়াছে, তাহাও কি আপনি লইয়াছেন?

 ব্রজ। না, তঁহার পরিত্যক্ত দ্রব্যাদি আমি কিছুই গ্রহণ করি নাই। যাহার বাড়ীতে তিনি বাস করিতেন, বাড়ী ভাড়ার নিমিত্ত তাঁহার কিছু অর্থ হরেকৃষ্ণের নিকট পাওনা ছিল, সেই অর্থের জন্য তিনি তাহার পরিত্যক্ত সমস্ত দ্রব্য গ্রহণ করিয়াছেন।

